
ಈಶ್ವರಃ -
ಶೃಣು ದೇವಿ ಪ್ರವಕ್ಷ್ಯಾಮಿ ಗಿರೀಂದ್ರವರನಂದಿನಿ .

ತ್ವಯಿಗೋಪ್ಯಂ ನ ಮೇ ಕಿಂಚಿತ್ತ್ರಿಷು ಲೋಕೇಷು ವಿದ್ಯತೇ .. 13..

ನ ಪ್ರಕಾಶ್ಯಂ ತ್ವಯಾ ದೇವಿ ರಹಸ್ಯಂ ಮಮ ಹೃದ್ಗತಂ .

ತಥಾಪಿ ತ್ವಯಿ ವಕ್ಷ್ಯಾಮಿ ಲಿಂಗಾಧ್ಯಾಯಮಿಮಂ ಶಿವೇ .. 14..

ಕೈಲಾಸಾಚಲಮೌಲಿಸ್ಥಂ ಲಿಂಗಮಂಡಲಮಂಬಿಕೇ .

ತಜ್ಜ್ಞಾತುನ್ನೈವ ಶಕ್ಯಂ ಹಿ ಮಯೈವ ಮನಸಾ ತತಂ .. 15..

ಕೋಟಿಲಿಂಗಾಕೃತಿರಹಂ ತತ್ಪೂಜಾಕಲ್ಪಕೋಽಪ್ಯಹಂ .

ನ ತಾನಿ ದೇವಮುನಿಭಿರ್ಗಂಧರ್ವೈಃ ಪೂಜಿತಾನ್ಯುಮೇ .. 16..

ನಾಮರೇಂದ್ರವರೈರ್ದೇವಿ ಶ್ರುತಾನಿ ಕಿಮು ದರ್ಶನಂ .

(ನಮದ್ಗಣೈರ್ವರೈರ್ದೇವಿ ಶ್ರುತಾನಿ ಕಿಮು ದರ್ಶನಂ) .
ಪೂಜನೇ ಕಾ ಕಥಾ ದೇವಿ ಚಾಗಮ್ಯೋ ಮಮ ಭೂಧರಃ .. 17..
ತತ್ಪಶ್ಯಾಮಿ ಪ್ರಸನ್ನೇನ ಮನಸಾ ವಿಸ್ಮಯೇನ ಚ .

ಮದೀಕ್ಷಣೇನ ಸರ್ವೇಷಾಂ ಲಿಂಗಾನಾಂ ಪೂಜನಂ ಭವೇತ್ .. 18..

ಶಿವೇ ಪಶ್ಯ ಮಹಾದೇವಿಯಾವತ್ತೇ ದೃಷ್ಟಿಸಂತತಿಃ .. 19..
ಲಿಂಗಮಂಡಲಮಿದನ್ನಗಾತ್ಮಜೇ ಚಂದ್ರಖಂಡಲಲಿತೋತ್ತಮಾಂಗಕಂ .

ಕುಂಡಲೀಶಸುಫಣಾವಿಭೂಷಿತಂ ಪಾಪಜಾಲಸುಗಿರೀಂದ್ರಖಂಡನಂ .. 20..

ಪುಂಡ್ರಶೋಭಿತಕಪಾಲಮಾಲಕಂ ಬಿಲ್ವಚಂದನಸುಪಂಕಜಾರ್ಚಿತಂ .

ಪಶ್ಯ ಪಶ್ಯ ಗಿರಿಜೇ ನಗಮೌಲೌ ತೋಷದಾಯಕಮತೀವ ಮಮೇಷ್ಟಂ .. 21..

ಕೈಲಾಸೋಽಯಮತೀವ ಸುಂದರ ಮಹಾಲಿಂಗಾಲಯಾನಾಂ ಶಿವೇ
ಕೋಟೀಭಿಃ ಪರಿತೋ ವೃತೋ ಮಣಿಗೃಹೈಸ್ತಾದೃಕ್ಷಲಿಂಗೈರಪಿ .

ಮಾಲೂರೋತ್ತಮಶಾಖಿಶೇಖರ ಶಿಖಸ್ತಸ್ಯಾಚ್ಛಪುಷ್ಪೈಃ ಫಲೈ-
ರಾನಮ್ರಛದಭಾರಪಲ್ಲವಯುತೈಸ್ತದ್ಗಂಧಬಂಧಾನಿಲಃ .. 22..
ಶಿಖಿಶಿಖಕುಲಾಗ್ರಪಿಂಛಭಾರೈರ್ಮಮ ಲಿಂಗಾಲಯಮಾರ್ಜನಂ ಸದೈವ .

ವನವೇಣೂದ್ಭವದಾವಮಧ್ಯಲಗ್ನೈಸ್ಸಗರಾಮೋದಸುಧೂಪಿತಂ ಸದೈವ .. 23..

ಮಣಿಗರ್ಭಗೃಹೋತ್ಥರತ್ನದೀಪೈಸ್ಸತತಂದೀಪಿತಮೇವ ಲಿಂಗಸಂಘಂ .

ವನಬಿಲ್ವಛದಪುಷ್ಪಗಂಧವಾಹೈರಭಿನೀತೈಶ್ಚ ಸುಪೂಜಿತಾನಿ ಪಶ್ಯ .. 24..
ಪಾಟಲಪಟಲೈಶ್ಚ ಕರ್ಣಿಕಾರೈಸ್ಸರಸೋತ್ಫುಲ್ಲಸುಮುಲ್ಲಸಪ್ತರಾಗೈಃ .
ಅರವಿಂದೈಃ ಕುರುವಿಂದವೃಂದವರ್ಣೈರ್ನವನೀಲೋತ್ಪಲಹಲ್ಲಕೈಸ್ಸುಫುಲ್ಲೈಃ .. 25..
ಸಿತರಕ್ತಾಮಲವರ್ಣಶೀರ್ಯವೃತ್ತೈರತಿಗಂಧೈರ್ಮಕರಂದವೃಂದಲೀಲೈಃ .. 26..
(ಸಿತರಕ್ತಾಮಲವರ್ಣಶೀರ್ಣವೃಂತೈರತಿಗಂಧೈರ್ಮಕರಂದವೃಂದಲೀಲೈಃ) .. 26..
ಮಂದಾರೈರತಿಸುಂದರೈರ್ಮಮ ಶಿವೇ ಲಿಂಗಾಲಿಮೌಲಿಸ್ಸದಾ
ಮಲ್ಲೀಫುಲ್ಲಸುಪುಂಡರೀಕಕುಮುದೈಸ್ಮತ್ಕರ್ಣಿಕಾರೈಶ್ಶಿವೇ .

ಸಂಛನ್ನಾನಿ ತರಾಂ ಸದಾಘನಫಲೈಃ ಪ್ರೋದ್ಯತ್ಸುಧಾಸಾರಕೈಃ
ನೈವೇದ್ಯೇಷು ಶಿವೇ ಸದಾ ಸುರಚಿತಂ ಲಿಂಗಾಳಯೇಷೂದ್ಯತಂ .. 27..

ಕರಿಕರಪುಷ್ಕರಶೀಕರೋತ್ಥಸಾರೈರಭಿಷಿಕ್ತಾನಿ ಸ್ವಮೌಲಿಚಂದ್ರಸಾರೈಃ .
ಕಸ್ತೂರಿಕಾಮೃಗಮದಾಂಗಜಘರ್ಷಣೇನ ಗಂಧಾಯಿತಾನಿ ನಗಮೌಲಿಷು ಪಶ್ಯ
ದೇವಿ .. 28..

ಉತ್ಫುಲ್ಲಚಾಮರಕುಲೈರಭಿವೀಜ್ಯಮಾನಂ ನೃತ್ತಂ ಶಿಖಂಡಿವಿಹಿತಂ ಪಿಕಹಂಸರಾಗಂ
.

ಸಂಪೂಜ್ಯಪೂಜಿತಮಿದಂಮಮಲಿಂಗಸಂಘಂಪಾಪಾಪಹಾರಿಸುಗತಿಪ್ರದಮುತ್ತಮಂಚ
.. 29..

..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ಕೈಲಾಸಲಿಂಗವರ್ಣನಂ 2..

- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 38 -

ಕೈಲಾಸಲಿಂಗವರ್ಣನಂ . 13-29..

- .. shrIshivarahasyam . mAheshvarAkhyaH prathamAMshaH . adhyAyaH 38 -

kailAsalingavarNanam . 13-29..

Notes:

Īśvaraಈಶ್ವರ explains to Devīದೇವೀ about group of Śivaliṅga-sಶಿವಲಿಂಗ at Kailāsa

ಕೈಲಾಸ, especially at the peak of the mountain.

ŚivarahasyamAṃśaḥ-1 (Māheśvarākhya)ಶಿವರಹಸ್ಯಂಅಂಶಃ-1 (ಮಾಹೇಶ್ವರಾಖ್ಯ) has
several descriptions about Mount Kailāsa ಕೈಲಾಸ ಶೈಲ and Śiva ಶಿವ. Selected verses

from some of the chapters are presented here.

